
GOUVÈNÈ HOCHUL LANSE PWOGRAM BONIS POU TRAVAYÈ SWEN SANTE YO  
  

Bidjè Eta a atribye 1.3 milya dola nan pwogram Medicaid la pou retansyon 
anplwaye ki nan pòs swen sante ak ijyèn mantal ki devan liy lan  

  
Lanse Pòtay sou entènèt pou anplwayè ki elijib yo pou debouse fon pou 

anplwaye ki kalifye yo  
  

Pwogram bonis pami plizyè inisyativ bidjè ke yo te adopte pou Ane Fiskal 2023 ki 
vize ogmante mendèv swen sante a 20 pousan pandan senk pwochen ane yo  

  
  
Gouvènè Kathy Hochul te anonse jodi a lansman Program Bonis pou Travayè Swen 
Sante ak Ijyèn Mantal la (Health Care and Mental Hygiene Worker Bonus 
program). Pwogram nan ki te adopte nan Bidjè Eta a pou Ane Fiskal 2023 a, pwogram 
nan gen ladan l 1.3 milya dola yo atribye pou peman rekritman ak retansyon bonis pou 
kèk travayè swen sante ak travayè ijyèn mantal, yon inisyativ kle nan objektif Gouvènè 
a pou ogmante mendèv swen sante eta a pa 20 pousan nan senk ane kap vini yo.  
  
Yo pral bay bonis pou travayè ki elijib ki fè mwens pase 125,000 dola chak ane epi ki 
rete nan pòs yo pou omwen sis mwa. Debousman yo pral koresponn ak kantite èdtan 
travay ak dire sèvis yo nan peryòd akizisyon yo deziye yo pou jiska yon total 3,000 
dola pou chak anplwaye.  
  
"Pandan pandemi an, ki gen ladan premye jou yo lè anpil moun te chita lakay yo, 
travayè swen sante nou yo ak premye sekouris yo te parèt jou apre jou pou kenbe 
Nouyòkè yo an sante epi sove lavi anpil moun", Gouvènè Hochul te 
deklare. "Travayè swen sante yo se fondasyon sistèm medikal nou an, epi nou 
bezwen rekonèt sakrifis yo te fè pou fè nou travèse moman difisil sa yo. Pwogram 
bonis nou an plis pase jis di mèsi, sa a se yon envestisman nan swen sante ak li nou 
pral kenbe, rekonstwi, ak ogmante mendèv swen sante nou an epi asire nou bay pi 
bon kalite swen pou Nouyòkè yo."  
  
Nouvo dispozisyon HWB a otorize nan kad pati ZZ nan Pwojè Lwa 2022-2023 New 
York la pou Edikasyon, Travay, Asistans pou Fanmi, Sante ak Ijyèn Mantal, pou fasilite 
yon pwogram ankourajman nan bi pou rekrite, kenbe, ak rekonpanse travayè swen 
sante ak ijyèn mantal yo satisfè kondisyon elijiblite espesifye yo.  

Direktè Medicaid pa Enterimè nan Eta New York la, Amir Bassiri, te 
deklare, "Pwogram Medicaid Eta New York la kontan pou l prezante konpansasyon 
adisyonèl pou moun k ap travay di k ap bay kèk nan Nouyòkè ki pi vilnerab yo, sèvis 
swen pratik nan premye liy yo. Pwogram Bonus pou Travayè Swen Sante ak Ijyèn 
Mantal la avanse objektif Eta a pou asire estrateji ranbousman ki ankouraje bon jan 
kalite swen, epi asire balans ekite sante ak ekonomi sante."  
   
Komisè Sante Eta a, Doktè Mary T. Bassett, te deklare, "Doktè, enfimyè ak lòt 
travayè swen sante yo se kolòn vètebral enfrastrikti swen sante nou an, epi yo enpòtan 
anpil pou asire pasyan yo resevwa bon jan kalite swen. Gras a angajman Gouvènè 
Hochul, bonis sa yo pral ede nou rekonpanse epi kenbe pwofesyonèl swen sante 
devwe yo ki te ale odela pou bay swen pou Nouyòkè yo lè yo gen plis bezwen."   
  
Anplwayè ki elijib pou finansman pwogram HWB gen ladan founisè k ap patisipe nan 
Medicaid ki gen omwen yon anplwaye, ak lòt founisè, enstalasyon, famasi ak sant 
sante ki baze nan lekòl yo ki gen lisans dapre Lwa Sante Piblik (Public Health Law), 
Lwa Ijyèn Mantal (Mental Hygiene Law), ak Lwa Edikasyon eta a, ansanm ak kèk 
pwogram ki finanse pa Biwo Sante Mantal (Office of Mental Health, OMH), Biwo pou 
granmoun Aje (Office for the Aging), Biwo Sèvis ak Sipò kont Adiksyon (Office of 
Addiction Services and Supports, OASAS) an, Biwo pou Moun Ki Gen Andikap 
Devlòpmantal (Office for People with Developmental Disabilities, OPWDD) yo, ak Biwo 
Sèvis pou Timoun ak Fanmi (Office of Children and Family Services, OCFC).  
  
Anplwaye ki elijib pou peman HWB yo bay sèvis swen sante pratik epi yo ka gen ladan 
kèk pratikan, teknisyen, asistan, anplwaye sipò ak èd pou swen sante ak ijyèn mantal 
ki nan premye liy lan. Yo dwe resevwa yon salè de baz chak ane (eksepte nenpòt 
bonis oswa peman siplemantè) ki evalye a 125,000 dola oswa mwens, epi yo ka 
aplentan, a tan pasyèl, oswa tanporè. Anplwaye Eta ki ranpli kondisyon elijiblite yo pou 
pwogram nan ap elijib pou resevwa peman bonis yo, menm jan ak anplwaye ki kalifye 
ki travay andeyò gouvènman eta a pral resevwa. Anplwaye sa yo pral touche atravè 
sistèm pewòl Eta ki egziste deja yo.  
  
Bonis pou anplwaye yo pral detèmine pa "peryòd akizisyon espesifik", oswa pa èdtan 
travay pandan yon peryòd sis mwa youn apre lòt ant 1e oktòb 2021, jiska 31 mas 
2024.  
  
Anplwaye ki kalifye yo k ap travay:  

·  Omwen 20 èdtan men pa plis pase 30 èdtan pa semèn elijib pou yon bonis 500 
dola.  

·  Omwen 30 èdtan men pa plis pase 35 èdtan pa semèn elijib pou yon bonis 1,000 
dola.  

·  Omwen 35 èdtan pa semèn elijib pou yon bonis 1,500 dola  

  
Yon anplwaye ki kalifye ka resevwa jiska yon maksimòm 3,000 dola total nan peman 
bonis pandan de peryòd akizisyon. Anplwaye yo pa ka resevwa bonis si yo te janm 

sispann oswa ekskli yo nan pwogram Medicaid la, epi yo dwe enskri nan pwogram 
HWB pa anplwayè yo, ki gen obligasyon pou bay fon HWB yo pa pita pase 30 jou apre 
yo elijibilite yon travayè pou yon bonis li te akeri.  
  
Anplwayè ki elijib yo kapab soumèt anplwaye ki kalifye yo pou peman HWB yo lè yo 
kreye yon kont sou pòtay HWB sou entènèt la, ki pral ouvri 3 out 2022 nan 
www.nysworkerbonus.com. Pòtay bonis travayè swen sante a ap ouvri pou anplwayè 
sektè edikasyon yo an nan mwa oktòb.  
  
Anplis de sa, anplwayè yo dwe swa enskri kounye a epi kenbe yon ID MMIS aktif ak 
eMedNY oswa anplwayè ki pa gen yon ID MMIS, sa vle di yo pa enskri nan sistèm 
Medicaid Eta New York la, yo pral bezwen verifye ke yo gen yon ID POU Sistèm 
Finansye nan Tout Eta (Statewide Financial System, SFS). Anplwayè ki elijib san 
eMedNY yo kapab enskri nan www.emedny.org.  
  
Senatè Eta a, Gustavo Rivera te deklare, "Pwogram bonis swen sante sa a 
reprezante apresyasyon Eta nou an pou efò edikatif mendèv swen sante devwe nou yo 
montre pandan pandemi sa a. Pwogram sa a se yon angajman Eta nou an tou pou 
envesti aktivman nan pwofesyonèl swen sante nou yo kòm yon fason pou non sèlman 
kenbe yo, men tou pou fè pwofesyon sa yo atiran pou plis Nouyòkè. Nou bezwen 
kontinye envesti nan pwofesyonèl swen sante yo pou asire ke domèn enpòtan sa a 
kontinye grandi epi li kapab bay bon jan kalite swen.   
  
Richard Gottfried, ki se Manm Asanble, te deklare, "Envesti nan travayè swen sante 
yo enpòtan anpil pou kenbe ak rekonstwi mendèv ki la pou nou lè nou bezwen yo plis. 
Pwogram Bonis pou Travayè Swen Sante ak Ijyèn Mantal la pral bay travayè ki nan 
premye liy yo yon remèsiman ki byen merite pandan l ap asire enfrastrikti swen sante 
nou an ranfòse pou fè fas ak defi aktyèl ak defi alavni yo."  
  
Prezidan Asosiyasyon Lopital Greater New York, Kenneth E. Raske, te deklare, 
"Bonis yo se yon rekonesans espesyal nan sa travayè swen sante ki nan premye liy 
nou yo te andire pandan pandemi COVID-19 la ak yon temwayaj lidèchip Gouvènè 
Hochul la. Kominote swen sante a remèsye travayè nou yo pou tout sa yo fè chak jou, 
epi nou remèsye Gouvènè a pou angajman pwofon li paske li asire ke sistèm livrezon 
swen sante klas mondyal New York la rete solid ak fleksib pou ane k ap vini yo."  
 
Prezidan 1199SEIU United Healthcare Workers East lan, ki se George Gresham, 
te deklare, "Ewoyis travayè swen sante New York yo pandan dezan edmi ki sot pase 
yo pa te anyen mwens ke ekstrawòdinè. Li egzije yon kalite moun espesyal pou vin 
yon moun k ap bay swen, epi pou sèvi kominote nou yo pandan pi gwo kriz sante piblik 
la depi plizyè jenerasyon— souvan nan gwo risk pèsonèl—merite respè ki pi pwofon. 
Soti nan enfimyè yo pou rive nan moun k ap okipe kay, teknisyen ak anplwaye kizin yo, 
ewo swen sante nan tout kouch kontribye nan sove lavi anpil moun. Nou aplodi epi 
felisite Gouvènè Hochul, Prezidan Heastie, ak Lidè Majorite a Stewart-Cousins paske 
yo te adopte yon bidjè eta ki bay bonis enpòtan pou travayè swen sante New York yo 
epi ki rekonèt travay enpòtan yo.  

Prezidan Asosyasyon Swen Sante Eta New York la (Healthcare Association of 
New York State), Bea Grause, RN, JD, te deklare, "Nou dwe yon gwo rekonesans 
pou travayè swen sante yo ki nan premye liy lan nan pandemi devastè kontinyèl sa a. 
Nou kontan wè ea rekonèt efò ekstrawdinè yo ak bonis ki byen merite sa yo. Nou pa ka 
tann pou nou travay avèk Gouvènè a ak Lejislati a pou sipòte mendèv swen sante New 
York la epi ranfòse filyè pwofesyonèl swen sante nou an alavni."  
  
Doktè Steven J. Corwin, Prezidan ak Direktè Egzekitif Jeneral NewYork-
Presbyterian, te deklare, "Depi kòmansman pandemi COVID-19, travayè swen sante 
yo te fè sa ki enposib pou yo ka pran swen pasyan yo ak fanmi pa yo. Yo se ewo, e 
angajman san fay yo anvè tout Nouyòkè yo te enpòtan pandan tout pandemi sa a. Lè 
nou envesti nan travayè ki nan premye liy nou yo, n ap envesti nan sante chak 
Nouyòkè."  
  
Thomas J. Quatroche Jr., PhD, Prezidan ak Direktè Egzekitif Jeneral, Erie County 
Medical Center Corporation, te deklare, "Depi kòmansman pandemi an, travayè 
swen sante yo ki nan premye liy lan atravè eta a te riske lavi yo pou asire zanmi nou 
yo, vwazen yo, ak fanmi nou yo te resevwa pi bon swen posib. Epi yo te fè sa a plizyè 
fwa, souvan yo te volontè pou sipòte kòlèg travay yo epi ede pasyan yo ki souvan 
malad anpil. Mwen bat bravo pou Gouvènè Hochul paske li asire ke moun kap bay 
swen nan premye liy sa yo resevwa konpansasyon ke yo merite anpil pou sakrifis ak 
sèvis dezenterese yo."  
  
Pat Debenedictus, Manm Jesyon nan Cassena Care, te deklare, "Sa demontre 
apresyasyon NYS genyen anvè travayè swen sante li yo ak travay ewoyik yo pandan 
pandemi an."  
  
Doug Wissman, ki se Pwopriyetè Hillside Manor, nan Queens, te deklare, 
"Pwogram bonis sa a ba nou zouti pou rekonpanse ak kenbe anplwaye ki te ka kite 
endistri a paske yo te santi yo pa apresye yo oswa yo te santi yo epuize."  
  
Simon Pelman, ki se Pwopriyetè Meadowbrook Care Center, nan Konte Nassau, 
te deklare, "Aprè Covid, pwoblèm nimewo en endistri swen alontèm lan ap fè fas la se 
jwenn ak kenbe anplwaye yo. Menm apre Gouvènè a te ede rezoud kontra salè ki pi 
wo a ak travayè yo, travayè yo ki nanpremye liy lan ke yo pa selebre yo te merite plis. 
Mèsi, Gouvènè Hochul!"  
  
Ou ka jwenn plis enfòmasyon sou pwogram HWB ak pòay sou Entènèt la isit la, oswa 
lè w rele Sant Apèl HWB a nan 1-866-682-0077.  
  
Pwogram Medicaid Eta New York la se yon pwogram asirans sante piblik ki bay 
pwoteksyon sante konplè pou prèske 8 milyon Nouyòkè ki pi vilnerab yo, ki gen ladan 
fanmi ki gen revni fèb epi ki gen timoun yo, granmoun aje yo, swen adoptif yo, fanm 
ansent yo, ak moun ki gen andikap yo.  
  



Anplwayè yo gen responsablite pou fè reklamasyon pou anplwaye ki elijib yo, epi 
depatman an ap travay ak asosyasyon founisè yo pou asire tout anplwayè yo konprann 
epi yo konfòtab ak pwosesis la. Pou jwenn mizajou, founisè yo ka vizite paj eMedNY 
ListServ la pou abònman ak ListServs ki aplikab yo. Yo pral mete ajou tou Pòtay HWB 
la www.NYSWorkerBonus.com ak mizajou pwogram ak/oswa enfòmasyon ki pi ajou 
pou anplwayè yo.  

